
AZKEN XEDAPENA

I. TITULUA.- XEDAPEN OROKORRAK

1. artikulua.- XEDEA

Etxeetako hondakin-urak baino jasotzen ez dituzten hobi septiko eta biltegietako honda-
kinak daramatzaten zisternak Krispifiako ur zikinen araztegian hustearen ingurukoak
arautzea du xede araudi honek. Hain zuzen ere:

1. Zisternak husteko baimenen erregimena finkatuko da bertan.

2. Krispifiako ur zikinen araztegiaren funtzionamendu zuzena babestuko da.

3. Zisternak husteko leku egokia zehaztuko da, hondakinen hezetasun-ezaugarrien ara-
bera.

4, Hustualdiak denboran zehar nola banatu finkatuko da.

5. Hondakinak araztearen kostuak haiek sortu dituenari egotziko zaizkio.

2. artikulua.- ERABILTZAILEAK

Honako hauek egin ahal izango dute hobi septiko edo biltegietako hondakinak araztegian
husteko eskabidea:

1. Araba lurralde historikoko udal, mankomunitate eta koadrilek.

2. Hondakinak sortzen eta garraiatzen dituzten lurralde esparru bereko pertsona fisiko
eta juridikoek.

II. TITULUA: HUSTEKO BALDINTZAK

3. artikulua.- Baimenen erregimena

Hobi septikoetako edo biltegietako hondakinak Krispifiako ur zikinen araztegira hustu ahal
izateko Gasteizko Udalak emandako berariazko baimena beharko da.

Baimen hori bost urterakoa izango da gehienez; ondoren, baimendutako iraupen bereko
epeetan berritu ahal izango da, aldiko, beti ere hustuketak ez baditu une bakoitzean es-
katzekoak diren ingurumen kalitateari buruzko arauak hausten.

Prozedura honi jarraiki eskuratu ahal izango da baimena:

1. Eskabidea egin beharko da —eredu normalizatua— Gasteizko Udalean, eskabidea
egiten duen pertsona fisiko edo juridikoaren datuak adierazita, eta agiri hauek aurkeztu
beharko dira harekin batera:

a) Hobi septiko edo biltegiaren kokalekua.

b) Hondakinen ezaugarriak; zehazki, urteko bolumena eta zenbatean behin hustu be-
har diren.

C) Hondakinen analitika, horiek etxeetako ur zikinen parekotzat jotzerik ez badago -

udal laborategiak, AMVISAko laborategiak edo horretarako gaituta dagoen beste edozein
laborategik egin ahal izango du, kostuak eskatzailearen kontura direla.

d) Hobi septiko edo biltegian jasotako ur zikina sortu duten jarduera-motak, eta, izan
badute, izan duten arazte tratamendua.

e) Hobi septiko edo tratamendu-plantara isurtzen duen saneamendu-sarearen plano

orokorra edo eskema.

f) Garraioaz arduratuko den enpresa.

2. Agiriren bat falta bada, eta egoera hori konpontzeko modurik badago, gehienez ere
hamar eguneko epean aurkezteko galdatuko zaio interesdunari, azaroaren 26ko Herri
Administrazioen Araubide Juridikoaren eta Administrazio Prozedura Erkidearen 30/1992
Legearen 71.1 artikuluan xedatutakoaren ildotik.

3. Eskabidea aztertu ondoren, txostena egingo dute Gasteizko Udaleko zerbitzu tekni-
koek, eta baimena emateko edo ukatzeko proposatuko.

Gasteizko Udal Urak, SAra (AMVISA) bidaliko dira eskabidearen kopia eta Udalaren propo-
samena, sozietate horrek txostena egin dezan, ur zikinak arazteko zerbitzuaren kudea-
tzailea den aldetik.

4, AMVISAren txostena aintzat harturik, Gasteizko Udalak ebazpena emango du, bai-
mena eman edo ukatzeko.

5. Onartzen diren hondakinei, jasotzen direnean, kontrol aleatorioak egin ahalko zaiz-
kie, beren ezaugarriak aztertzeko.
4. artikulua.- Hondakinak onartzeko irizpideak

1. Etxeetako hondakin-urak baino jasotzen ez dituzten hobi septiko eta biltegietako
hondakinak oro onartu ahal izango dira.

2. Etxeetako ur zikinez gain industrietan sortutako bestelako hondakinik ere jasotzen
duten hobi septiko edo biltegien kasuan, honako hauek baliatuko dira kutsatuta egon
litezkeen etxeetakoez bestelako hondakinak onartzeko balioespen irizpidetzat: bai %

90etik gorako biodegradagarritasuna, bai zisternaren baitako kutsaduraren erabateko
geldotasuna.

3. Ez da onartuko ez bere osaera dela-eta industria-hondakin soiltzat jotzen den isur-
kinik, ez ur zikinen araztegiko arazte prozesuak galaraz ditzakeenik.

4. Hobi septikoetatik ekarriak direlarik isurkinak, laginean ageri den guztizko nitro-
geno-kontzentrazioa aintzat hartuko da karga kutsatzailea kalkulatzeko, betiere.

5. artikulua.- Karga kutsatzailea kalkulatzea

1.- Arabako lurralde historikoko udal, mankomunitate eta menpeko toki erakundeetatik
ekarritako hondakinen karga kutsatzailea, baita Arabako lurralde historikoan kokatuta
dauden pertsona fisiko nahiz juridiko ekoizle nahiz garraiatzaileek ekarriak ere (kasu ba-
tean nahiz bestean, baldin eta ur zikinen garbiketa dela eta Gasteizko Udalari tasarik or-
daintzen ez badiote, edo, tasa hori ordaindu arren, hartune propioak badituzte), honako
formula honen bidez kalkulatuko da:

C=(04* = +04+ P4 g0« Nyu e
200 400 35

Non:
C: Karga kutsatzailea, guztira.
SS: Solido esekiak (mg/I)
DQO: Oxigeno eskari kimikoa (mg/I)
Ni: Nitrogenoa, guztira (mg/I)
V: Hustutako hondakinen bolumena.
F: Faktore zuzentzailea.

2.- DQO, SS eta N; balioak zisterna araztegira iristean bertatik hartzen den isurkin-
laginetik ateratzen direnak izango dira.

3.- Adierazitako parametroen zehaztapen analitikoak Standard Methods for the Examina-
tion of Water and Wastewater metodoak edo beste metodo ofizialen bat baliatuz egingo
dira.

4.- Udalerritik kanpoko herrietatik datozen hondakinak badira, F-ren balioa 1 izango da;
berriz, industrietan sortutakoak badira F= 1.75ko balioa aplikatuko da.

6. artikulua.- Zerbitzuaren tasa aplikatzea.

1. Etxeetakoez kanpoko ur zikinak estolderi sarera nahiz Krispifiako ur araztegira isur-
tzeagatiko tasa arautzen duen ordenantza fiskalean (II. atala) ekitaldi bakoitzerako finka-
tzen denaren eta 5. artikuluan adierazitakoaren arabera aplikatuko da araudi honetan

araututako zerbitzua emateari dagokion tasa. Horrenbestez, honela kalkulatuko da kuota:

PT=CF+C*PF

Non:
Py: Prezioa guztira (€)
Cr: Analitiken kostu finkoa
C: Karga kutsatzailea
Pe: Arazte tratamenduaren kostu finkoa, hustutako hondakinaren m’
bakoitzeko.

2. Estolda sare publikoa garbitzeko zerbitzua esleitua duen enpresa, zerbitzu horreta-
tik sortutako hondakinak husten dituelarik, ordaintzetik salbuetsiko dagoela adieraziko da
dagokion ordenantza fiskalean.

7. artikulua.- Erabiltzaileen betebeharrak

1.- 3. artikuluan adierazitako baimena edukiz gero baino ezingo dira Krispifiako ur zikinen
araztegian hondakinak hustu.

2.- Hondakinak sortzen eta garraiatzen dituzten pertsona fisiko eta juridikoen ardura
izango da araztegiaren ustiapen egokia bermatzeko beharrezko den informazioa ematea
bertako langileei, baita egokitzat jotzen diren ikuskatze lanak egin eta laginak hartzeko
erraztasunak ere.

3.- Bai zisternak araztegian jasotzean, bai horiek deskargatzean, AMVISAko Tratamendu

eta Kalitate Arloko teknikari arduradunak ematen dituen jarraibideak bete beharko dira,
eta hura bertan ez bada, ordezko izendatu duenarenak.

III. TITULUA.- ZIGORTZEKO ERREGIMENA

8. artikulua.- Xedapen orokorrak.

1.- Araudi honetan araututakoari lotutako administrazio arau-hausteak izango dira 2.
artikuluan aipatutako arduradunen ekintzak edo ez-egiteak, ondorengo artikuluetan tipifi-
katurik daudenak, hain zuzen, dagokien zigorrarekin batera.

2.- Lege honetan jasotako administrazio arau-hausteez gain, egileen erantzukizun zibilak,
penalak edo beste era batekoak ere kontuan hartu ahal izango dira.

3.- Titulu honetan aurreikusi gabekoei dagozkienetarako, Euskal Autonomia Erkidegoko
Administrazio Publikoen Zigortze Ahalmenari buruzko otsailaren 20ko 2/1998 Legean,
Herri Administrazioen Araubide Juridikoaren eta Administrazio Prozedura Erkidearen aza-

roaren 26ko 30/1992 Legean nahiz aplikagarri diren gainerako arauetan xedatutakoa
aintzat hartuko da.

9, artikulua.- Arau-hausteak.

1.- Hauek izango dira arau-hauste arinak:

a) Husteko baimenean finkatutako baldintzak ez betetzea, baldin eta ez betetze horrek
araztegiari kalterik edo galerarik eragiten ez badio.

b) Hondakinak jasotzeaz arduratzen diren teknikarien jarraibideak ez betetzea.

¢) Araudi honetan xedatutako betebehar edo debekuetatik edozein ez betetzea, edo arau-
diak egitera behartzen duen ekintzak ez egitea, arau-hauste larri edo oso larritzat jo be-
harrekoa ez bada.

2.- Hauek izango dira arau-hauste larriak:

a) Araudiak debekaturiko hustualdiak.

b) Baimenean ezarritako baldintzak ez betetzea, baldin eta ez betetze horrek kalteak edo
galerak eragiten badizkio araztegiari.

c) Araztegiari kalteak edo galerak eragiten dizkioten ekintzak edo ez-egiteak.

d) Udal administrazioaren ikuskatzeko eta kontrolatzeko jarduera oztopatzea.
e) Baimena ematerakoan erabakigarriak diren datuak ezkutatu edo faltsutzea.

f) Hondakinak hustea araudiaren baldintzetara egokitzeari dagokionez udal administrazi-
oak egiten dituen eskakizunak ez betetzea.

3.- Hauek izango dira arau-hauste oso larriak:

a) Ur zikinen araztegiaren arazte prozesua inhibitzea hondakin zisternak hustearen ondo-
rioz.

b) 2. idatz zatian tipifikatutako edozein jokabide, baldin eta araztegiari eragiten dizkion
kalte edo galerek hark funtzionatzeari uztea badakarte berekin.

10. artikulua.- Zigorrak.
Araudi honetan tipifikaturiko arau-hausteei zigor hauek ezarriko zaizkie:
a) Arau-hauste arinei, 750 euro bitarteko isuna.

b) Arau-hauste larriak:
- 751 eurotik 1.500era bitarteko isuna edo
- hondakinak husteko baimena hiru hilabetera arte bertan behera uztea.

¢) Arau-hauste oso larriak:
- 1.501 eurotik 3.000ra bitarteko isuna edo
- hondakinak husteko baimena hiru hilabetetik urtebetera bitartean bertan behera uztea.

11. artikulua.- Kautelazko neurriak.

Behin zigortzeko prozedura abiarazita, kautelazko neurriak hartu ahal izango dira
eskumena duen organoaren ebazpen arrazoitu baten bidez. Neurri horiek azken
ebazpenaren eraginkortasuna ziurtatzeko xedea izango dute, eta hondakinak husteko
baimena behin-behinean bertan behera uztea -zigortzeko prozedura ebatzi arte luza
daitekeen neurria- nahiz eragindako kaltea handiagotzea eragozteko beste edozein
zuzentze, kontrol edo segurtasun neurri izango dira.

AZKEN XEDAPENA

ALHAOnN argitaratzen denean jarriko da indarrean araudi hau, Toki Jaurbidearen Oinarriak
arautzen dituen apirilaren 2ko 7/1985 Legearen 70.2 artikuluan xedaturikoaren ildotik.

